
i kanë rivarrosur mbetjet mortore të Shaq­
irit në varrezat lokale. 
Burimet: deklarata A.D, FDH-17898; deklarata 
S.D, FDH-12203; KMDLNJ, Buletini, num.7, 
prill-qershor 1998, 183, FDH-23816; deklarata 
NN, FDH-12145; deklarata A.N, FDH-12188; 
deklarata NN, FDH-12201.

Muharrem (Rrustem) Lataj
(3.10.1976, shqiptar nga Carrabregu i Epërm/
Gornji Crnobreg, komuna e Deçanit/Dečani, 
pjesëtar i UÇK-së)

Muharremi u bë pjesëtar i UÇK-së në 
fillim të muajit maj të vitit 1998. Për detyrë 
kryesore e kishte mbrojtjen e Carrabregut 
të Epërm/Gornji Crnobreg. E mbante 
rojën në fshat vetëm gjatë natës. Dy herë 
ka shkuar me pjesëtarë të tjerë të UÇK-së 
në Shqipëri për të sjellë armatime. Herët 
në mëngjes, më 29.05.1998, Muharremi 
ka shkuar, si zakonisht, në lokalitetin e 
njohur si Kodra e Loshit/Ljošin breg, nga 
i cili UÇK-ja e mbronte fshatin. Nga ajo 
ditë, familjarët nuk kishin kurrfarë njohu­
rish për fatin e tij. Në muajin shtator të vitit 
1998, familja më në fund e ka gjetur trup­
in e Muharremit te Kodra e Loshit/Ljošin 
breg, që ishte pikë kryesore mbrojtëse e 
fshatit. E identifikuan Muharremin në bazë 
të nofullës dhe rrobave të trupit. U varros 
në varrezat lokale. 
Burimet: deklarata R.L, FDH-29223; deklarata 
N.N, FDH-12145; J. Martinsen, Regjistri.., 
FDH-26092.


Nife (Asllan Hajdaraj) Balaj
(1925, shqiptare nga Carrabregu i Epërm/
Gornji Crnobreg, komuna e Deçanit/Dečani, 
një fëmijë)

Nife Balaj jetonte në Carrabregun e Epërm/
Gornji Crnobreg, por kohën e kalonte 
shpesh te e bija në Deçan/Dečane. Ishte e 
palëvizshme. U kthye me vajzën Haven në 
fshat më 28.05.1998. Kur fqinjët e braktisën 
fshatin, duke ikur prej granatimeve, ajo mbeti 
në shtëpinë e vet. E bija tentoi të nesërmen 
të kthehej në fshat që ta merrte me vete të 
ëmën, por kjo nuk ishte e mundshme për 
shkak të përshkallëzimit të luftimeve. Në 
muajin tetor të vitit 1998, gjatë strehimit në 

Mal të Zi, ajo ka dëgjuar nga disa të afërm 
se të ëmën e kanë vrarë forcat serbe dhe se 
trupin e saj, në shtator të vitit 1998, e kanë 
gjetur fshatarët pas kthimit në Carrabregun 
e Epërm/Gornji Crnobreg. Fshatarët e kanë 
varrosur plakën në varrezat e fshatit.
Burimi: deklarata I.H, FDH-17901. 

Arif (Bajram) Mahmutdemaj
(6.03.1952, shqiptar nga Strellci i Epërm/Gornji 
Streoc, komuna e Deçanit/Dečani, katër fëmijë, 
pjesëtar i UÇK-së)

Arifi aderoi në UÇK më 24.03.1998. Ka 
rënë gjatë luftimeve me pjesëtarët e for­
cave serbe në Strellcin e Epërm/Gornji 
Streoc, më 29.05.1998. E varrosen në një 
bjeshkë në afërsi të fshatit. Pas përfundimit 
të luftës, mbetjet e tij mortore janë rivarros­
ur në Varrezat e Dëshmorëve të Luftës në 
fshatin e tij të lindjes. 
Burimet: J. Martinsen, Regjistri.., FDH-26092; 
H. Hasani, Dëshmorët.., FDH-25596.

Rexhep (Qerim) Povataj
(1906, shqiptar nga Strellci i Epërm/Gornji 
Streoc, komuna e Deçanit/Dečani)

Për Rexhepin e moshëthyer kujdesej 
farefisi i tij, i cili jetonte në fqinjësi. Kur 
në muajin maj të vitit 1998, banorët e bra­
ktisën fshatin [Strellc i Epërm/Gornji 
Streoc] dhe u strehuan në pyjet e afërta, 
duke u larguar nga forcat serbe, Rexhepi 
ka mbetur vetëm në shtëpi. Për fatin e tij 
nuk dihej asgjë deri në datën 29.05.1998, 
kur pjesëtarët e UÇK-së e gjetën trupin e 
tij të pajetë në oborrin e shtëpisë. E kanë 
varrosur në oborrin e Nimon Haramelisë. 
Pas përfundimit të luftës, në muajin korrik 
të vitit 1999, të afërmit e kanë rivarrosur 
Rexhepin në varrezat e fshatit.
Burimet: deklarata D.K, FDH-34171; List of 58 
Albanians Killed in Decan Area During Recent 
Serb Offensive, pasqyra e lajmeve, KIC, 16.
06.1998, FDH-29322.

Qaush (Sali) Qestaj
(7.08.1965, shqiptar nga Juniku/Junik, komuna 
e Deçanit/Dečani, elektroteknik, tre fëmijë)


